
య్యారె! నిరంతరార్చకులు నైనమహాత్ముల కేమి లోపమౌ

ధారుణి నంచు శ్రీహరి...

	చ.	
కలిమి కుచేలుఁ జేర్చె వ్రజకాంతల కిచ్చెను భోగభాగ్యముల్

వలువ లొసంగె ద్రౌపదికి వైభవ మూసరవెల్లి కిచ్చె దో

ర్బల మల పాండవేయులకు రాజ్య మొసంగిన శౌరిదీక్షచేఁ

దలఁగక ప్రోదు శ్రీహరి...

	ఉ.	
క్రేపులఁ బాపల న్గుహను గీష్పతి దాఁచ గణించి ప్వఁడే

బాఁపనిబాణవహ్ని పసిబాలుని నేఁచఁగ నాచికావఁడే

పాపగతి న్గతాసులగు బ్రాహ్మణపుత్త్రుల నుద్ధరింపఁడే

దాఁపురమేల? శ్రీ హరి...

	చ.	
వ్రత మొనరించి సాత్రజితి వాసిగనిచ్చినభర్తృదాన ము

ద్ధతి సురమౌని యమ్ముతరి తత్పతితుల్యధనమ్ము లేనిచో

వెతఁబడి సత్య రుక్మిణిని వేఁడఁగఁ దత్తులలోన భీష్మక

క్షితిపతిపుత్త్రి యొక్కతులసీదళ ముంచిన తుల్యుఁడౌ జగ

త్పతి నినుఁ బ్రోచు శ్రీహరి...

	చ.	
విరివిగ రంగమందిరము వేంకటశైలము తోతశైల పు

ష్కరబదరీవనమ్ములను గండకి నైమిశనీలశైలముల్

